
   Хĕллехи илем

   Илле Тукташ | Сăвă

   Вăш-вăш, вăш-вăш ай çил вĕрет.

Каш-каш, каш-каш вăрман кашлать,

Шап-шур сухаллă хĕл мучи

Питрен-куçран, ай, хыпашлать.

Ух! шеремет.



Çил ачисем сиккипеле

Кĕртсем тăрăх чупкалаççĕ.

Мĕн пур хăрăк туратсене

Турта-турта хуçкалаççĕ.

Шарт! тутараççĕ.



Армак-чармак ват юманĕ

Шухă çилпе, ай, тавлашать;

Чĕрик-чĕрик чĕриклетсе

Аллисемпе сулкалашать.

Ух! тăрмашать.



Тулли уйăх пĕлĕт çине

Хуллен-хуллен шуса тухать.

Лăпкă-лăпкă ялсем çине

Ылтăн-кĕмĕл пĕрчи сапать.

Их! сапалать.

  